
Convenio de colaboracién educativa entre a Xunta de Galicia, a través da Conselleria de
Cultura, Educacién, Formacion Profesional e Universidades e a empresa Repsol S.A. sobre a
colaboracion educativa nas ensinanzas de formacién profesional, especialmente nas da

familia Quimica

MEMORIA XUSTIFICATIVA

A Directora Xeral de Formacion Profesional da Conselleria de Cultura, Educacion, Formacion

Profesional e Universidades,

INFORMA:
Que esta Conselleria de Cultura, Educacién, Formacion profesional e Universidades ten
previsto formalizar coa empresa Repsol, S.A. o instrumento convencional arriba referido cun

periodo de vixencia de catro anos, dende a data a sua sinatura.

Que o instrumento convencional ten por obxecto:

Establecer a colaboracién no campo da formacion profesional entre a Conselleria de Cultura,
Educacidon, Formacion Profesional e Universidades e a empresa Repsol, S.A. Esta colaboracién
levarase a cabo nos seguintes campos de actuacion:

a. Realizacién do periodo de practicas na empresa nas instalacions da empresa Repsol,
S.A. Complexo Industrial da Corufia por parte do alumnado que curse ensinanzas de
formacion profesional.

b. Promocidn de ensinanzas de formacion profesional da familia quimica: ciclo formativo
de grao superior Quimica Industrial; en réxime ordinario e na modalidade de FP dual
mediante o Convenio entre a Conselleria de Cultura, Educacion e Universidade e a
empresa Repsol S. A. para a implantacién dun sistema de formacién profesional dual
polo réxime de bolsas.

c. Desenvolvemento conxunto de microformacidons sobre aspectos especificos de
interese para a empresa.

d. Creacién dun programa de bolsas de formacién por parte da empresa Repsol, S.A.

e. Orientacién na formacion e actualizacion do profesorado dependente da Conselleria

de Cultura, Educacién, Formacion Profesional e Universidades.

f. Promocion e difusidn destas ensinanzas, asi como das suas saidas profesionais entre
o alumnado de formacion profesional.
g. Promocién de ensinanzas conducentes & obtencién de certificados de

profesionalidade da familia quimica.

Que existe converxencia de intereses entre as entidades asinantes en orde & consecucion do

obxecto referido.

Que o instrumento convencional que se pretende asinar se fundamenta no seguinte:

1. Na Lei Organica 2/2006, de 3 de maio, de Educacién, que determina no artigo 39 que a
formacion profesional, no sistema educativo, ten por finalidade preparar ao alumnado para a
actividade nun campo profesional e facilitar a sia adaptacién as modificacions laborais que
poidan producirse ao longo da sua vida, asi como contribuir ao seu desenvolvemento persoal
e ao exercicio dunha cidadania democratica.

Igualmente, contempla no apartado 2 do artigo 42, que o curriculo das ensinanzas de
formacion profesional incluira unha fase de formacién practica nos centros de traballo, da que
poderan quedar exentos os que acrediten unha experiencia laboral que se corresponda cos

estudios profesionais cursados.

2. Na Lei Organica 3/2022, do 31 de marzo, de ordenacién e integracion da Formacién
Profesional, constitle e ordena o sistema Unico e integrado de formacién profesional; no seu
artigo 55 establece que “"toda oferta de formacion profesional dos Graos C e D vinculada ao
Catdlogo Nacional de Estandares de Competencias Profesionais terd cardcter dual,
incorporando unha fase de formacién en empresa ou organismo equiparado”, engadindo que
"a fase de formacién na empresa tera unha duraciéon minima do 25 % da duracion total prevista
da formaciéon e deberd realizarse no seo dunha ou varias empresas ou organismos
equiparados, publicos ou privados, pertencentes ao sector produtivo ou de servizos que sirva
de referencia & formacion”.

A regulacién do Sistema de Formacion Profesional establece que todas as ofertas de
formacion profesional de Grao C, D e, no seu caso, E conducentes a expediciéon dun Certificado
Profesional, un Titulo de Formacién Profesional, un Titulo de Especialista ou un Master de
Formacion Profesional, efectuaranse, con caracter dual, baixo un dos seguintes dous réximes

de oferta:

Verificacion: https:/sede.xunta.gal/cve

Réxime xeral (artigo 66), cando a duracién da formaciéon na empresa ou organismo
equiparado sexa entre 0 25 % e 0 35 % da duracion total da formacién ofertada e non
exista contrato de formacidn na empresa.

Réxime intensivo (artigo 67), cando a duracién da formacién na empresa ou organismo
equiparado sexa superior ao 35 % da duracién total da formacidn ofertada e si exista

contrato laboral de formacién coa empresa.

3. No Real Decreto 659/2023, do 18 de xullo, polo que se desenvolve a ordenacion do Sistema

de Formacidn Profesional, no seu artigo 82 establece:

1. Grao D do Sistema de Formacion Profesional correspéndese cos ciclos formativos de
formacion profesional.

2. As ofertas de formacién profesional conducentes & obtencién dos titulos de Técnico
Basico, Técnico ou Técnico Superior de Formacién Profesional ordenaranse en ciclos
formativos de grao basico, de grao medio e de grao superior, respectivamente.

3. As ofertas de Grao D forman parte, ademais do Sistema de Formacién Profesional, dos
ensinos de formacion profesional do sistema educativo, nos termos establecidos na Lei
Organica 2/2006, do 3 de maio, de Educacién, debendo contribuir, ademais de aos
obxectivos do Sistema de Formacidn Profesional, aos previstos para este tipo de
ensinos na devandita lei organica para cada un dos graos basico, medio e superior.

4. Os ciclos formativos de grao basico forman parte da educacién basica, en calidade de
educacion secundaria obrigatoria. Os ciclos formativos de grao medio forman parte da
educacion secundaria postobrigatoria. Os ciclos formativos de grao superior forman

parte da educacidn superior.

4. No Real Decreto-lei 2/2023, do 16 de marzo, de medidas urxentes para a ampliacion de
dereitos dos pensionistas, a reducion da brecha de xénero e o establecemento dun novo
marco de sustentabilidade do sistema publico de pensions, modifica a Disposicidn adicional
quincuaxésima segunda. Inclusiéon no sistema de Seguridade Social de alumnos que realicen
practicas formativas ou practicas académicas externas incluidas en programas de formacion
do texto refundido da Lei Xeral da Seguridade Social, aprobado polo Real Decreto Lexislativo

8/2015, do 30 de outubro.

En dita nova redaccién se di o seguinte:

1. A realizacién de practicas formativas en empresas, institucidns ou entidades
incluidas en programas de formacion e a realizacidn de practicas académicas externas
ao amparo da respectiva regulacion legal e regulamentaria, determinara a inclusién no
sistema da Seguridade Social das persoas que as realicen nos termos desta disposicion
adicional.

4. O cumprimento das obrigacidns a Seguridade Social axustarase as seguintes regras:
b) No caso das practicas formativas non remuneradas, o cumprimento das
obrigacions de Seguridade Social corresponderd @ empresa, institucion ou
entidade na que se desenvolvan aqueles, salvo que no convenio ou acordo de
cooperacién que, no seu caso, subscribase para a sua realizacion dispdiiase que
tales obrigaciéns corresponderdn ao centro de formacion responsable da oferta
formativa. Quen asuma a condicién de empresario deberd comunicar os dias
efectivos de practicas a partir da informacion que facilite o centro onde se realice
a practica formativa.

Pola entidade que resulte responsable conforme ao indicado no pardagrafo
anterior solicitarase da Tesoureria Xeral da Seguridade Social a asignacion dun

cédigo de conta de cotizacion especifico para este colectivo de persoas.

5. No convenio asinado o catorce de setembro de dous mil doce, entre a Conselleria de Cultura,
Educacién e Ordenacion Universitaria e a empresa Repsol Petréleo S.A. Complexo Industrial da
Corufa sobre a colaboracién educativa nas ensinanzas de formacién profesional e con este

novo convenio quérese continuar con dita colaboracion.

6. Na disposicion de ambas as partes en colaborar en todos aqueles aspectos que melloren as
competencias do alumnado de formacion profesional e do que curse ensinanzas conducentes
a certificados de profesionalidade e se adapten &s actuais necesidades formativas do mercado

laboral e asi conduzan a unha éptima insercion laboral deste alumnado.

Que os intereses converxentes das partes asinantes exclien o animo de lucro e non poden
satisfacerse axeitadamente mediante a celebracidn dun contrato dos contemplados na Lei
9/2017, do 8 de novembro, de Contratos do Sector Publico, ou doutro instrumento alleo &

natureza estritamente convencional.

En atencién ao exposto, e a fin de dar cumprimento ao preceptuado no artigo 15.2. da Lei

1/2016, de 18 de xaneiro, de transparencia e bo goberno, estimase xustificado o recurso a

sinatura do convenio que se pretende, con exclusion doutras figuras.

E para que conste, asinase esta memoria en Santiago de Compostela.

Asinado por: MARIA EUGENIA PEREZ FERNANDEZ

Cargo: Directora Xeral
Data e hora: 02/02/2024 08:42:26

